
 
ᖃᐅᔨᓴᕐᓂᖅ ᐊᑦᑐᖅᑕᐅᔪᓂᑦ ᒥᑭᔪᓂᑦ, ᑲᓇᑕᒥ ᐅᑭᐅᑕᖅᑐᒥᑦ ᑰᓐᓂᖏᓐᓂᑦ ᐃᒻᒥᑦᑎᐊᕙᓐᓂᑦ 

ᐊᑐᖅᑐᔅᓴᓂᑦ ᑲᓇᑕᒥ ᕿᑭᖅᑕᒐᓚᖏᓐᓂ 
 

ᒫᑎᐅ B. ᐊᐃᑲᐃᔪ, ᖃᐅᔨᓴᕋᔅᓴᓂᑦ ᖃᐅᔨᓴᕐᕕᒃ, ᓰᐋᑐᓪ, WA  ᒥᐊᓕᒐᒃᑯᑦ 
ᐋᓐᓄᓘ ᔭᐃᑲᑉᓴᓐ, ᓄᐊᑦᕕᐊᔅᑐᓐ ᓯᓚᑦᑐᓴᕐᕕᒃᔪᐊᖅ, ᐃᕙᔅᑕᓐ, IL  ᒥᐊᓕᒐᒃᑯᑦ 

 
ᐱᓕᕆᐊᖅ ᓇᒦᓐᓂᖏᑦ 
 7−ᖑᔪᑦ ᓄᓇᕗᒻᒥ ᐊᒻᒪ ᓄᓇᑦᓯᐊᒥ: 
 

ᐱᓕᕆᕕᐅᔪᖅ ᐊᕕᑦᑐᖅᓯᒪᔪᑦ ᑲᓇᑕᒥ ᐊᕕᑦᑐᖅᓯᒪᓂᖓ N Lat W Lon 

ᖁᓪᓗᖅᑑᖅ ᑰᖓ ᓄᓇᕗᑦ ᕿᑎᕐᒥᐅᑦ 67.817 -115.080 

Ellice River ᓄᓇᕗᑦ ᕿᑎᕐᒥᐅᑦ 68.050 -103.993 

ᐅᒃᑯᓯᔅᓴᓕ ᑰᖓ ᓄᓇᕗᑦ ᕿᑎᕐᒥᐅᑦ 66.908 -95.294 

ᑰᔾᔪᐊᖅ ᑰᖓ ᓄᓇᑦᓯᐊᖅ ᐃᓅᕕᐊᓗᐃᑦ 71.267 -116.819 

Cunningham River ᓄᓇᕗᑦ ᐅᐊᓐᓇᖓ ᕿᑭᖅᑖᓗᒃ 74.050 -93.480 

ᑲᖏᕐᑐᒑᐱᒃ ᓄᓇᕗᑦ ᐅᐊᓐᓇᖓ ᕿᑭᖅᑖᓗᒃ 70.474 -68.586 

ᐃᑦᑐᐊᑕᕐᕕᒃ ᑰᖓ ᓄᓇᑦᓯᐊᖅ ᐃᓅᕕᐊᓗᐃᑦ 73.995 -119.724 

 
ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖓ 
 ᒪᕐᕉᓐᓂ ᑐᕌᒐᓪᓗᐊᑕᖃᖅᑐᖅ ᑖᔅᓱᒧᖓ ᐱᓕᕆᐊᒧᑦ: (1) ᓇᓗᓇᐃᓪᓗᒋᑦ ᒥᑭᔫᑎᑦ ᑰᖑᖏᔪᑦ 
ᑲᓇᑲᑕᒥ ᐅᑭᐅᑕᖅᑐᒥᑦ ᐃᓚᓯᕙᒻᒪᖔᑕ ᐃᒥᑦᑎᐊᕙᓐᓂᑦ ᕿᑭᖅᑖᓘᑉ ᐃᑭᕋᓴᖓᓄᑦ ᐊᒻᒪ (2) ᓇᓗᓇᐃᕐᓗᒋᑦ 
ᐃᓗᓕᖏᑦ ᐊᔾᔨᒌᖏᒻᒪᖔᑕ ᐊᖏᓂᖅᓴᐅᔪᓂᑦ ᑲᓇᑕᒥ ᒥᐊᓕᒐᒥᓗ ᑰᖏᓐᓂᑦ ᓲᕐᓗ Mackenzie ᐊᒻᒪ ᔫᑳᓐ 
ᑰᖑᑦ.  ᑖᒃᑯᐊ ᑎᑭᓐᓂᐊᕐᓗᒋᑦ ᓄᐊᑦᑎᔪᒪᓂᐊᖅᑐᒍᑦ ᖃᐅᔨᒪᕋᔅᓴᓂᑦ ᐃᒥᕐᓂᑦ 7ᕝᓂ ᐊᔾᔨᒌᖏᑦᑐᓂ 
ᑰᖑᔪᓂᑦ ᐊᒻᒪ ᑰᖏᓐᓂ ᑕᕆᐅᖓᓅᕐᓂᖓ ᓄᓇᕗᒻᒥ ᐊᒻᒪ ᓄᓇᑦᑎᐊᒥᑦ ᐊᕐᕌᒍᓂ ᐱᖓᓱᓂᑦ 
ᖃᐅᔨᓴᕐᓂᖃᕐᓗᑕ (ᔫᓂ 2014, ᐋᒡᒌᓯ 2015, ᐊᒻᒪ ᐋᒡᒌᓯ 2016).  ᑖᒃᑯᐊ ᖃᐅᔨᓴᕐᕕᐅᔪᒪᔪᑦ 
ᐊᔾᔨᒌᖏᑦᑐᑦ ᓄᓇᖏᑎᒍᑦ ᖁᑦᑎᓂᖅᓴᓂᑦ ᐊᒻᒪ ᐃᓗᓕᖃᕈᓐᓇᑐᐃᓐᓇᕆᐊᓖᑦ ᐊᔾᔨᒋᖏᑕᖏᓐᓂᑦ ᑰᖑᔪᓂᑦ.  
ᐊᑐᓂ ᖃᐅᔨᓴᕐᕕᐅᔪᒪᔪᑦ ᐅᐸᑦᑕᐅᓂᐊᖅᑐᑦ ᐊᒻᒪ ᖃᐅᔨᓴᕐᓂᖃᕐᓗᑎᑦ ᐅᓪᓗᓂᑦ ᑕᓪᓕᒪᓂᑦ ᑕᖅᑭᖓᓂ ᔫᓂ 
(ᐅᐱᕐᖓᓵᒃᑯᑦ ᐊᐅᓐᓂᖃᓚᐅᖅᑎᓪᓗᒋᑦ) ᐅᕝᕙᓘᓐᓃᑦ ᐋᒡᒌᓯᒥ (ᓯᑯᐃᔭᒪᐅᖅᑎᓪᓗᒍ) ᑐᓐᖓᓂᖃᖅᑐᖅ 
ᖃᐅᔨᓴᓂᕐᒧᑦ ᐊᕐᕌᒍᒍᖓᓂᑦ (2014, 2015, ᐅᕝᕙᓘᓐᓃᑦ 2016).  ᑖᒃᑯᐊ ᖃᐅᔨᓴᕋᔅᓴᐃᑦ 
ᓄᐊᑕᐅᓂᐊᖅᑐᑦ ᐊᒡᒐᑎᒍᑦ ᐅᕝᕙᓘᓐᓃᑦ ᐳᓪᓚᒨᖅᑐᒃᑯᑦ ᐊᔾᔭᖅᑕᐅᔪᑦ ᖃᐅᔨᓴᖅᑎᓄᑦ ᐅᒥᐊᕐᑐᖅᑐᑎᑦ 
ᐳᓪᓚᒨᖅᑐᒥᑦ ᐊᐅᓚᐅᑎᖃᖅᑐᑎᑦ.  ᖃᐅᔨᓴᖅᑏᑦ ᖃᐅᔨᓴᕐᕕᒨᕐᓂᐊᖅᑐᑦ ᖃᖓᑕᓲᕋᓛᒃᑯᑦ (ᒪᕐᕈᓕᒃ 
ᖃᖓᑕᓲᖅ) ᐊᐅᓚᑕᐅᔪᖅ ᑭᐊᓐ ᐴᕆᒃ ᖃᖓᑕᓲᓕᕆᔩᑦ, ᑎᒥᖓᑦ.  ᑖᓐᓇ ᐃᓚᒋᓪᓗᓂᐅᒃ ᐱᓕᕆᐊᒧᑦ, 
ᓄᓇᓕᒻᒥ ᐃᖅᑲᓇᐃᔭᖅᑏᑦ ᖁᓪᓗᖅᑑᒥ ᐊᒻᒪ ᑲᖏᖅᑐᒑᐱᒻᒥ ᐃᖅᑲᓇᐃᔭᖅᑎᑕᐅᓂᐊᖅᑐᑦ ᓄᐊᑦᑎᓗᑎᑦ 
ᖃᐅᔨᓴᕋᔅᓴᓂᑦ ᑰᖏᓐᓂᑦ ᐱᓇᓱᐊᕈᓯᑕᒫᑦ ᐅᐱᕐᖓᓵᒃᑯᑦ ᐊᒻᒪ ᐊᐅᔭᒃᑯᑦ.  ᑖᒃᑯᐊ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᓂᐊᖅᑐᑦ ᖃᐅᔨᓴᖅᑎᓄᑦ ᐊᒻᒪ ᑭᓱᓕᕆᔾᔪᑎᖃᖅᑎᑕᐅᓂᐊᖅᑐᑎᑦ ᐃᒻᒥᒃᑯᑦ 
ᓄᐊᑦᑎᔪᓐᓇᓂᐊᕐᒪᑕ ᖃᐅᔨᓴᕋᔅᓴᓂᑦ.  ᐊᐅᓪᓚᕈᔾᔨᔩᑦ ᐆᒪᔪᓂᑦ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᑕᐅᓂᐊᖅᑐᑦ 
ᐃᑲᔪᕐᓗᑎᑦ ᖃᐅᔨᓴᖅᑎᓂᑦ ᐃᖅᑲᓇᐃᔮᓪᓗᐊᖃᓕᖅᑎᓪᓗᒋᑦ.  ᑲᑎᖃᑎᖃᓂᐊᕐᒥᔪᒍᑦ ᓄᓇᓕᓐᓂ 
ᓯᕗᓕᖅᑎᓂᑦ ᐅᖃᐅᓯᕆᓗᒋᑦ ᐸᕐᓇᓪᓗᒋᓪᓗ ᑕᑯᔅᓴᐅᔪᔅᓴᐃᑦ ᓴᖅᑭᔮᖅᑎᑕᐅᓂᐊᖅᑐᑦ ᖃᐅᔨᓴᖅᑎᓄᑦ 
ᑭᒃᑯᑐᐃᓐᓇᕐᓄᑦ.  ᑖᒃᑯᐊ ᑕᑯᔅᓴᐅᑎᑕᐅᔪᑦ ᓇᓗᓇᐃᔭᐃᓂᐊᖅᑐ ᐱᔾᔪᑎᖓᓂᑦ ᖃᐅᔨᓴᓂᕐᒧᑦ ᐱᓕᕆᐊᒥᑦ 
ᐊᒻᒪ ᐊᑐᐃᓐᓇᐅᔪᓂᑦ ᖃᐅᔨᓴᕈᑎᒥᓂᕐᓂᑦ.  ᐃᖅᑲᓇᐃᔭᖅᑎᑕᐅᔪᑦ ᓄᐊᑦᑎᓪᓗᑎᑦ ᖃᐅᔨᓴᕋᔅᓴᓂᑦ 
ᐅᖃᓪᓚᒋᐊᑐᖁᔭᐅᓂᐊᖅᑐᑦ ᑖᒃᑯᓄᖓ ᑕᑯᔅᓴᐅᑎᑦᑎᓂᐅᔪᓄᑦ.  ᑕᐃᒪᐃᓐᓂᖓᓄᑦ, ᓄᓇᓕᒻᒥᐅᑕᐃᑦ 
ᖃᐅᔨᓴᕈᓐᓇᖅᑐᑦ ᐱᕙᓪᓕᐊᓂᖓᓂᑦ ᓇᒻᒥᓂᖅ ᑐᓂᔭᖏᓐᓂᑦ ᖃᐅᔨᓴᓂᕐᒧᑦᖃᕋᓴᐅᔭᒃᑯᑦ 
ᑐᑭᓯᒋᐊᕐᕕᓕᐅᓂᐊᖅᑐᑦ ᐱᓕᕆᐊᒧᑦ ᐊᒻᒪ ᑭᑦᑯᑐᐃᓐᓇᐃᑦ ᑕᑯᔪᓐᓇᓂᐊᖅᑐᑦ ᖃᕋᓴᐅᔭᒃᑰᕈᑎᒧᑦ 
ᖃᐅᔨᒃᑲᓐᓂᕈᒪᒍᑎ ᐱᓕᕆᐊᒧᑦ ᓇᓗᓇᐃᔭᖅᓯᒪᓂᖏᓐᓂᑦ, ᑐᑭᓯᒋᐊᕈᑎᔅᓴᖃᑦᑕᐅᑎᒋᓗᑎᑦ 



ᖃᐅᔨᓴᕈᑎᒥᓂᕐᓂᑦ, ᐊᒻᒪ ᖃᐅᔨᓗᑎᑦ ᖃᐅᔨᓴᕐᓂᕆᕙᑦᑕᖏᓐᓂᑦ ᐊᒻᒪ ᓴᓇᕐᕈᑎᓂᑦ ᐊᑐᖅᑕᐅᔪᓂᑦ 
ᖃᐅᔨᓴᖅᑎᓄᑦ ᖃᐅᔨᓴᐃᓗᑎᑦ ᑐᑭᓯᒋᐊᕈᑎᓂᑦ.  ᖃᐅᔨᓴᕈᑎᒥᓃᑦ ᖃᐅᔨᓴᕐᓂᐅᔪᒥᑦ ᓴᖅᑭᖅᑎᑕᐅᓂᐊᕐᒥᔪᑦ 
ᖃᐅᔨᓴᓂᕐᒧᑦ ᐸᐃᑉᐹᖑᓗᑎᑦ ᕿᒥᕐᕈᔭᐅᓯᒪᓗᑎᑦ, ᖃᐅᔨᓴᓂᕐᒧᑦ ᐅᖃᓕᒫᒐᕐᓂᑦ. 


